
Euzkeldun neskatillai 

S e n d i z o r u n t s u b a k 

Aspaldijan ixilik egonda, ona emen neu barriro nator-

ala zubei adarra joten. 

Irakurlerik gitxi eukiko dodala bai-dakit, neure jardu-

nak gogaikarrijak dira-ta. Baña nik uste-dot EUZKO-DEYA 

eztabela gixonak bakarrik irakurri biar, ta neskatillen artian 

be zabaldu biar-dala, euzkotu ta euzkeltzaletu dattezantzat. 

Olan etxake jazoko «Landibar»'eri irakurri doguzan 

gauza negargarrijak. 

Eta arek egijak dira, egi garratzak. Uri andijetara otse-

ñak ixaten juaten dirau euzkeldun neskatillik geyenak, 

galdu egiten dira Aberrirako ta batzutan Donokirako be. 

Augattik, gai onetzaz esango dan gustija gitxi ixango da. 

Uri andijettan arrisku audijak dagoz neskatillentzat, batez 

-be baserrijetatik datozanentzat. 

Lenengo, ba, gurasuai esan biar dautsogu eztagijezala 

bidaldu euren alabiak uri andijetara otseñak ixaten, al 

-ixanezkero, geyenetan diru apur bategatik diruba baño 

geyago balijo dauna galtzen dabe-ta. 

Baña bein urira etorrizkero, neskatillai esan biar-dau-

tsegu, kontuz begiratu biar-dabela zer egitten daben. Ur-

ijetan miru asko dagoz ta zain ibilli biar dira neskatillak, 

duñak ixan gura ba-dabe. 

Bere buruba matte-daun neskatilla, lenen-lenen gar-

bizalia ixan biar-da. Ez ortik ibilli dantzarik dantza, zoruak 

lez; jantzijetan apala ixan, txankak eta paparra agirijan, 

lotsabako askok lez, erabilli-barik. Gauza onek, neskatil 

arin batzuk uste-daben-baño garrantzi edo importantzija 

geyago dauke. 

Eta euzkeldunak ba-dira, euzkeltzaliak ixau biar-dira; 

euzkeltzaliakin batu, ez ortik dabiltzan belarrimotz itxusi 

orrekin. 

Euzkeldun mutillak, geyenetan, belarrimotzak baño 

eder, sendo ta zindubaguak ixaten dira. Egija da eztirala 

ixaten arek baxen barritxu ta zurikatzalliak, baña zurikatza-

liakandik... liberanos Domine. 

Euzkeldun neskatillak: zindduak eta euzkeltzaliak ba-

zarie, Jauna'k zainduko zaitube arrisku gustijetatik eta gero, 

sendija egittera eltzen ba-zarie, zorundunak ixango zarie. 

Onetzaz jardun gura neban gaurkuan, baña luzegittu 

naz-ta, urrengorako isten dot. 

Agur, ba, urrengorarte. 

ETXAKIN. 


